
Սննդի առաքման եվ վերցնելու ուղեցույց 

 

 

 

Սննդի պատրաստման, պահելու, վերցնելու և առաքման ընթացքում պատշաճ վարվելը կարևոր է 

սպառման համար անվտանգ սնունդ ապահովելու համար: Սննդի հաստատությունները, ինչպես 

նաև սնունդը առաքող վարորդները առանցքային դեր են խաղում սննդի անվտանգ առաքումը 

սպառողներին ապահովելու համար:  
 

ԱՆՁՆԱԿԱՆ ՀԻԳԻԵՆԱ  

 
 

• Լվացեք ձեր ձեռքերը օճառով և ջրով` առնվազն 20 վայրկյան, բոլոր 

առաքումների միջև և նախքան սնունդը վերցնելը և սպառողին տալը (կամ 

նրա համար թողնելը):   

• Եթե ձեռքի տակ ջուր և օճառ չկա, օգտագործեք առնվազն 60% սպիրտային 

հիմքով ձեռքերի ախտահանիչ միջոց:  

• Խուսափեք չլվացած ձեռքերով աչքերին, քթին և բերանին դիպչելուց:   

• Առաքման ծառայություն մի մատուցեք, եթե հիվանդ եք: Հիվանդ 

մարդկանց խորհուրդ է տրվում տանը մնալ և աշխատանքի վերադառնալ 

ապաքինվելուց առնվազն 3 օր (72 ժամ) հետո, ինչը նշանակում  է, որ 

ջերմությունն իջել է առանց ջերմիջեցնող դեղորայքի օգտագործման և 

շնչառական ախտանիշներում (օրինակ` հազ, դժվար շնչառություն) 

բարելավում կա, ԵՎ առնվազն 7 օր անցել է առաջին ախտանիշներն ի 

հայտ գալուց հետո:  

• Եթե Դուք, այնուամենայնիվ, հիվանդացել եք, տեղյակ պահեք Ձեզ հետ 

սերտ շփում ունեցած բոլոր մարդկանց, որ նրանք պետք է Ձեզ հետ 

ունեցած վերջին շփումից հետո 14 օր լինեն կարանտինի մեջ։ Սերտ շփում 

ունեցող անձինք ներառում են ընտանիքի բոլոր անդամներին, ցանկացած 

ինտիմ կոնտակտավոր անձի և բոլոր այն անհատներին, ովքեր Ձեզ հետ 10 

րոպեից ավելի տևողությամբ գտնվել են 6 ոտնաչափ հեռավորության վրա, 

ախտանիշների հայտնվելուց 48 ժամ առաջ մինչև մեկուսացման 

ժամանակահատվածի ավարտը։ Բացի այդ, ցանկացած անձ, ով շփում է 

ունեցել Ձեր մարմնի հեղուկների և/կամ արտադրությունների հետ 

(օրինակ՝ Դուք հազացել/փռշտացել եք նրա վրա, համատեղ օգտագործել 

եք որևէ պարագաներ, դիպչել է Ձեր թքին կամ խնամել է Ձեզ առանց 

պաշտպանիչ հանդերձանք կրելու), պետք է լինի կարանտինի մեջ։ 

ՍՆՆԴԻ ՀԵՏ ՊԱՏՇԱՃ ՎԱՐՎԵԼԸ ԵՎ ՊԱՀԵԼԸ  

 

 

 

 

 

 

• Սնունդը պետք է փաթեթավորված լինի նախապես չբացված 

փաթեթներում և մնա չբացված, որպեսզի առաքման ժամանակ հնարավոր 

աղտոտումից զերծ մնա:  

• Առաքված սնունդը պետք է տեղափոխվի կամ պահվի հարթ, լվացվող և 

անջրաթափանց նյութերից պատրաստված տարաների մեջ, որոնք 

դիմանում են հաճախակի մաքրմանը:  

Սննդի առաքման եվ վերցնելու ուղեցույց 

 

 

 

• Մեքենայի մեջ մաքուր, առանձնացված տարաներ ունեցեք` տեղափոխման 

ժամանակ սնունդը պահելու համար: Այդ տարաները պետք է չծորացող 

լինեն և սնունդը պահեն համապատասխան ջերմաստիճանում:  

• Երբ առաքման ժամանակը գերազանցում է 30 րոպեն, սնունդը պետք է 

պահել կամ սառը (41˚-ից ցածր), կամ տաք (135˚-ից բարձր) 

ջերմաստիճաններում: 

ՎԵՐՑՆԵԼԸ ԵՎ ԱՌԱՔԵԼԸ  

 

 

 

 

 

 

• Ռեստորանների կողմից բոլոր առաքվող ապրանքները պետք է 

փաթեթավորված և տոպրակների մեջ լինեն, ներառյալ` ամանեղենը, 

անձեռոցիկները և համեմունքները: Այս կերպ վստահ կլինեք, որ 

վերցնելու պահին վարորդները կարիք չեն ունենա ձեռք տալու ուրիշ այլ 

իրերի:  

• Վարորդներին խորհուրդ տվեք պատվերներին սպասելու ընթացքում 

սպառողներից 6 ոտնաչափ սոցիալական հեռավորություն պահպանեն:   

• Ապահովեք կտորից դիմակներով ամբողջ անձնակազմին և հետևեք, որպեսզի 

նրանք կրեն դիմակները միմյանց, ինչպես նաև հաճախորդների հետ շփման 

ամբողջ ընթացքում: 

• Վարորդները պետք է տրանսպորտային միջոցների ներսը մաքուր և 

սանիտարական վիճակում պահեն, ներառյալ բեռնախցիկը և (կամ) 

հետևի պահեստավորման մասերը:  

• Վարորդները պետք է սնունդը պահեն տեղափոխման համար 

նախատեսված մաքուր և ախտահանված երկրորդական տարայի մեջ: 

ՍՆՆԴԻ ԱՌԱՔՈՒՄ  

 

• Վարորդները երբեք չպետք է դիպչեն սննդին, ամբողջ սնունդը պետք է 

մնա իր սկզբնական փաթեթավորման մեջ:  

• Խուսափեք սպառողների հետ սերտ շփումից:  

• Խորհուրդ տվեք վարորդներին պայմանավորվել սպառողների հետ, որ 

թողնեն սնունդը դռան առջև, որպեսզի սպառողը կարողանա վերցնել 

սնունդը, երբ վարորդը հեռացած կլինի:  

ԱՅԼ ՑՈՒՑՈՒՄՆԵՐ ԱՌԱՔԻՉ ՎԱՐՈՐԴՆԵՐԻ ՀԱՄԱՐ 

 

 

 

 

• Վարորդները պետք է օգտագործեն EPA-ի կողմից հաստատված 

ախտահանիչ միջոց՝ ընդհանուր ձեռք տրվող կետերը համաձայն 

պիտակի ցուցումների մաքրելու և ախտահանելու համար:  

• Մեքենայի այն տարածքները, որոնք կանոնավոր պետք է մաքրվեն 

Սննդի առաքման եվ վերցնելու ուղեցույց 

 

 

 

 

 

ներառում են` ղեկը, ռադիոյի կոճակները, փոխանցման տուփի բռնակը 

և դռների բռնակները:  

• Սնունդը վերցնող վարորդներին թույլատրվում է օգտվել ռեստորանի 

սանհանգույցից` նախքան առաքման համար սնունդ վերցնելը ձեռքերը 

պատշաճորեն լվանալու համար:  

ՀԻՇԵՑՈՒՄՆԵՐ ՍՊԱՌՈՂՆԵՐԻ ՀԱՄԱՐ  

 

 

 

 

 

 

• Հանեք փաթեթավորված սնունդը առաքման տոպրակներից և աղբը 

նետեք առաքման տոպրակը կամ տուփը:  

• Ձեռքերը օճառով և տաք ջրով լվացեք 20 վայրկյան` մինչ սննդին ձեռք 

տալն ու ուտելը:   

• Բոլոր փչացող սննդամթերքները հնարավորինս շուտ դրեք սառնարանի 

մեջ, եթե դրանք գնելուց կամ առաքելուց հետո երկու ժամվա ընթացքում 

չեք սպառել:  

• Սննդամթերքը պետք է առաքվի/ստացվի միայն տեղական 

առողջապահական իրավասու մարմինների կողմից թույլատրված 

սննդի օբյեկտներից:  

 

 

  

  

385 N. Arrowhead Ave., San 

Bernardino  

Call or Text: 800.442.2283 

 

Հավելյալ տեղեկությունների համար զանգահարեք` Խորհրդատվական 

ծառայություններ  (888) 700 – 9995 հեռախոսահամարով: COVID-19-ի վերաբերյալ 

հավելյալ տեղեկությունների համար՝ այցելեք. http://publichealth.lacounty.gov կայքը 

կամ զանգահարեք Լոս Անջելես Շրջանի 2-1-1 տեղեկատվական գիծ, որն աշխատում է 

օրը 24 ժամ:   

 

http://www.publichealth.lacounty.gov/
http://publichealth.lacounty.gov/

